
Canımı ‘Üryân İdip

Canımı ‘üryân idip saldım bu aşk deryâsına
Nâ-gehân âşkın sataştım dürr-i bi-hemtâsına

Cân u bâş u dîn ü dünyâ verdim aldım derd-i yâr
Merhem ol derd oldu ancâk yûreğim yârasına

‘İlm ü ‘akl u zühd ü takvâ çün hicâb oldı bana
Külli sevdâdan geçip düşdüm anın sevdâsına

Masivâdan göz yumup gördüm anın dîdârını
Kendözümden el yudum girdim fenâ sahrâsına

Bir bekâdur ol bekâ hirgiz fenâ irmez ana
‘Aklını kogıl eresin bu sözün ma’nâsına

‘Akl ile aşka girilmez aşk’ı ‘aklı mahv ider
‘Aklı aşkun ol sebebden gelimez yuvasına

‘Akil ister cennet ü hür u küsur gılman ola
‘Aşıkın hiç meyli yokdur cennetün na’mâsına

‘Aşık ol kim göresin dost yüzünü bunda bugün
Mağrur olma zâhidin ol va’de’-i ferdâsına

Va’de’-i ferdâya köymez ‘aşık-ı şûrideler
Göz karartır düşer erer zülfünün karâsına

Eşrefoğlı Rûmî Aşkdan hoş haber verdi yine
Müdde’inin hiç kulak urmaz kuru da’vâsına

Müdde’înin her sözünde var durur nice garaz
Talibisen girme zinhâr müdde’â arasına


